
Annotatsiya: Dorivor Levzeya o’simligini yetishtirishdan maqgsad xalq
tabobatida ushbu o’simlikdan kengroq foydalanishni yo’lga qo’yish, dorivor
preparatlar tayyorlash hamda insonlarga qulay tarzda tagdim etish.

Kalit so‘zlar: 0.1% askarbin kislota, karotin, inulin, oz miqgdorda
alkaloidlar, efir moyi, 5% atrofida oshlovchi, smolasimon moddalar, Sayan, 50
kg azot, 30 kg fosfor, 20 kg kaliy.

Dorivor Levzeya (rhaponticum carthamoides) — Murakkabguldoshlar
Compositae oilasi vakili, ko’p yillik, bo’yi 50-180 sm ga yetadigan o’t o’simlik.
I[ldipoyasi yog’ochlangan, yo’g’on, shoxlangan bo’lib, yer ostida gorizantal
joylashgan. Bargi oddiy, umumiy ko’rinishi ellipsimon yoki cho’ziq
tuxumsimon, 5-8 ta chuqur patsimon bo’lakka ajralgan. Ildiz oldi barglari bandli,
poyadagi barglari esa bandsiz bo’lib, poyada ketma-ket joylashgan. Gullari yirik,
sharsimon savatchaga to’plangan. Savatchanining o’rama barglari ko’p qatorli,
lansetsimon, yuqori gismi yupqa, qo’ng’ir rangli va har ikki tomoni yumshoq
tuklar bilan to’plangan. Gullari uchmali, qizg’ish-binafsha rangli naysimon
bo’lib, besh bo’lakli gultojisidan iborat. Otaligi 5 ta, onalik tuguni pastga
o’rnashgan. Mevasi-pista [1.5].

O’simlikning tashqi ko’rinishi. Ildizlar bilan qoplangan gorizantal, biroz
egilgan, ichi kovak ildizpoyadan iborat. Ildizpoyaning uzunligi 12sm, yo’g’onligi
0.6-2.6 sm, ildizining uzunligi 3-15 sm, yo’g’onligi 0.5 sm. Ildizi qattiq, egsa
sinmaydi. lldizpoya ustida qurigan poyalar o’rni saqlanib o’sadi. Ildiz va
ildizpoyaning ustki tomoni to’q jigarrangda qora rangacha, ichi esa xira sariq
rangli bo’ladi.

Geografik tarqalishi. Bu o’simlik tog’lik yerlarda (dengiz sathiga nisbatan
1700-2000 m Dbalandlikda) o’sadi. U asosan, Sibirning va shargiy
Qozog’istonning tog’lik tumanlarida (Sayan, Oltoy va Kuznetsk Olotog’ida,

Jungar Olatog’ida) uchraydi. Maskva viloyatida o’stiriladi.

Kimyoviy tarkibi. Levzeya o’simligining tarkibida 0.1% askorbin kislota,
karotin, inulin, oz miqdorda alkaloidlar, efir moyi, 5% atrofida oshlovchi va
smolasimon moddalar bo’ladi.

Ishlatilishi. Levzeya o’simligining dorivor preparatlari nerv sistemasi
ishining funksional buzilishida, miya va organizmning jismoniy charchashida
hamda boshga og’ir kasalliklarda organizm tonusini ko’taruvchi dori sifatida
ishlatiladi.

Dorivior preparatlari. Suyuq ekstrakt — Extractum Leuzeae carthampidis
fluidum, mahsulotdan yana “Sayan” nomli tonusini ko’taruvchi ichimlik
tayyorlanadi.

O’simliklarning ildiz massasi o’simlik mavsumining uchinchi yilida,
oktyabr oyining boshlarida gazib olinadi va barglar aksincha iyul yoki avgust
oylarida yig’ib olish boshlanadi. Osimlikdan olingan moddalar ayniqsa
sportchilar orasida keng qo’llaniladi. O’simlik ildizi gemoglabin va qgizil gon
tanachalari darajasini normallashtiradi, ishtahani oshiradi, asabiy hayajonni
yo’qotadi va spirtli ichimliklardan zaharlanish holatini yaxshilaydi. Qon ivishini
kamaytirish uchun o’simlik guli savatchalari damlamasidan foydalaniladi.
O’simlik damlamasi uyqisizlik va charchoq, og’ir stress hamda kasallikdan keyin
qabul qilish tavsiya etiladi. Kardioskleroz va gipotenziya bilan og’rigan
bemorlarga katta yordam beradi.[1.2]

Yetishtirish ~ texnologiyasi. Levzeya  O’zbekistonga 1955-yilda
Leningradni botanika bog’idan olib kelib ekilgan. O’simlik yorug’sevar, nisbatan
qurg’oqchilikka chidamliligi, sovuqqa bardoshliligi, 0’sib rivojlanish davomida
issigga talabchan emasligi bilan ajralib turadi va 5C darajagacha sovuqga
chidamli. Uni ekish uchun begona o’tlardan tozalangan, o’rtacha mexanik tarkibli
yerlar tanlanadi. Undan tashgari almashlab ekish dalalarida joylashtirish yaxshi
natija beradi [4.5]. Ekishdan oldin yerlar organik o’g’itlar bilan oziglantirib 27-
30 sm chuqurlikda haydab qo’yiladi. Levzeyani bizning sharoitimizda erta
bahorda ekish mo’tadil muddat hisoblanadi. O’simlik ekiladigan hududning ob-
havo sharoitiga garab martning oxiri aprelning boshlarida stratifikatsiya gilingan
urug’lar bilan oddiy usulda, qator oralarini 45-60 sm dan qilib, urug’larni 2-3 sm
chuqurlikda ekiladi. Gektariga 20-25 kg urug’ sarflanadi. Dala sharoitida
maysalar 9-20 kunda unib chigadi. Har bir metr yerda 20-25 ta o’simlik
goldiriladi. Vegetatsiya davomida 8-9 marta sug’oriladi. Ekinzorlar birinchi yili
50 kg azot, 30 kg fosfor va 20 kg kaliy bilan oziglantiriladi. Mavsum davomida
4-5 marta kultivatsiya qilinib, begona o’tlardan tozalanadi. Levzeya o’simligi
rivojlanish davrida, aynigsa gullash fazasida oziga moddalarini ko’p talab qiladi.
Shularni hisobga olib vegetatsiya davomida 80-90 kg azot, 70-80 kg fosfor va 50

kg kaliy o’g’iti bilan oziqlantirilsa rivojlantirilgan xom-ashyoni yig’ib olish
mumkun bo’ladi. [ldiz tarmoqlari mavzum oxirida tez rivojlanadi. Shuning uchun
o’simlik ildizlari kech kuzda yig‘ib olinishi kerak.

